
Romalaǯaidi.






33 Gi læ Ibmel valljijuvvumid guoddelægje? Ibmel de læ, gutte vanhurskesen dakka.

34 Gi læ, gutte dubmi? Kristus de læ, gutte jami, ja vela æmbo, gutte bajasčuoǯǯaldattujuvvum læ, gutte maida Ibmel olgiš gieđa bæld læ, gutte maida min audastolmai læ.

35 Gi matta Kristus rakisvuođa min bagjelist erit javkkadet? Gifse? daihe ballo? daihe vašševuot? daihe nælgge? daihe alasvuot? daihe hætte? daihe miekke?

36 — Nuftgo čallujuvvum læ: du ditti gæčos bæive mi goddujuvvujep, njuovvamsavccan mi lækkujuvvum læp. —

37 Mutto dam buokrakkan sist mi æmbo go vuoittep su boft, gutte min rakisvuođastes ani.

38 Dastgo nanos mon læm dam ala, atte i jabmem, ige ællem, æige engelak, æige valdek, æige famok, ige dat, mi jo læ, ige mi boatta,

39 ige allagvuot, ige čieŋalasvuot, ige mikkege ærra sivnadusaid min bagjelist erit mate javkkadet min Ibmelæmek rakisvuođa Kristus Jesus, min hærramek sist.



9. Kapittal.




1 Duotvuođa mon sarnom Kristus sist, im giellastalla, — muo oamedovddo muin duođaštægje læ bassevuoiŋa sist, —

2 atte stuorra moraš must læ, ja bavčas oppeti muo vaimost læ.

3 Dastgo ješ dattom læm Kristus særvest erit garrotuvvum læt muo veljaidassam buorren, guđek

